
   	Од 68-ма седница на Советот на Општината Битола одржана на ден 22.01.2021 год. 
Седницата се одржа онлајн преку апликацијата ZOOM и започна со работа во 10,20 часот.
На седницата беа присутни 31 членови на Советот на Општината: Претседателотот на Советот-Валентин Груевски, Методија Илиевски,Зоран Стојчевски, Жаклина Наумовска, Ристенка Алтипармаковска,Борче Корлевски,Веселин Талевски,Емилија Костурски, Елеонора Илиевска, Зоран Ѓеорѓиев, Владе Шеровски, Елизабета Тодоровска, Виолета Дракалска,Татјана Крнчева, Јован Налбанти, Славе Најдовски, Билјана Поповска, Анита Ангелевска,Александар Мирчевски,Борче Димитровски,Горан Степановски,Горан Михајловски,Тони Коњановски,Елена Трајчевска,Иванчо Тошевски, Николче Јанкуловски,Емилија Јошевска, Викторија Христовска, Габриела Илиевска, Иван  Чулаковски, Бурим Керими.
     Претседателот на Советот Валентин Груевски го прочита дневниот ред со 4 точки.
		Тони Коњановски побара да се обезбеди пристуство на Градоначалничката Петровска на седницата на Совет.
		Анита Ангелевска забележа што од последниот снег улиците во градот не се исчистени предложи нова точка:
		1.Извештај за функционирањето на зимската служба, кои активности беа превземени од 13-ти Јануари до 21-ви Јануари.
		Претседателот даде пауза од 5 мин.
		Претседателот Валентин Груевски рече дека на седницата уредно се поканети поканети(Градоначалник,новинари и останати)., а пред да го стави предлогот од Ангелевска на гласање појасни дека за кратко време ќе треба на седница на Совет ова да биде точка на дневен ред Извештај за работа на зимската служба како редовна процедура, па од тие припчини советниците од власта ќе гласаат воздржано за предлогот.
		Предлогот од Анита Ангелевска:
		1.Извештај за функционирањето на зимската служба, кои активности беа превземени од 13-ти Јануари до 21-ви Јануари, беше ставен на гласање и не беше прифатен со 13 гласови ЗА и 18 воздржани.
		За работа на седницата беше предложен и со 17 гласови ЗА,11 против и 3 воздржани прифатен следниот 


                                                                 Д Н Е В Е Н    Р Е Д


	
1. Одлука за проширување на средствата на Буџетот на  Општината Битола за 2021 година.
2. Одлука за изменување и дополнување на Одлуката за општински линиски превоз на патници во Општина Битола.
3. Правилник за изменување и дополнување на Правилникот за условите, начинот и постапката за доделување на линиите на превозниците во општинскиот линиски превоз на патници во Општина Битола.
4. Тарифен систем за дополнување на тарифниот систем во општинскиот линиски превоз на патници во Општина Битола.






		                                                            1.
		Борче Корлевски рече,членовите на Комисијата за финансии го разгледале материјалот по точката 1 и за истата се гласало со 3 гласови ЗА.
		Одлуката за проширување на средствата на Буџетот на Општина Битола за 2021година беше ставена на гласање и едногласно донесена (31ЗА).
                                                                                   2.
		Методија Илиевски рече,материјалот по точките 2,3 и 4 беа разгледани од членовите на комисијата за јавни и комунални дејности и за истите се гласало со 3 гласови ЗА.
		Иванчо Тошевски побара пауза од 10 мин.
		Иванчо Тошевски после паузата рече,во изминатите 4 години превозот е нерешлива енигма на власта во Битола, а целиот процес на менување на одлуки врзани со превозот во Општина Битола(линискиот и училишниот превоз) финишираше со субвенционирање на превозниците а сеуште немаше решение за бесплатниот училишен превоз согласно Законот за основно и средно образование.Со Одлуката која е точка на дневен ред на оваа седница,се менуваат критериумите на огласот кој траеше од 12.01 до 26.01 за доделување на пакет линии за општински линиски превоз.Одлката која треба да се донесе пишува дека стапува во сила веднаш и праша По кои критериуми ќе бидат вреднувани сите превозници кои конкурирале на огласот.На Комисијата за јавни и комунални дејности било кажано дека ова се прави за да се излезе во пресрет на граѓаните, но смета дека тоа не е точно и се прави измена во делот на општинските линии.Со Одлуката која треба да се донесе(а е точка на дневниот ред) во делот на чл.9 со предходната Одлука беше предвидено секој од превониците кои ќе конкурираат за секоја линија да има најмалку по едно возило во резерва, а со измените кои се носат на оваа седница во чл.9 тоа се менува и се бара да конкурентот да има само едно возило резерва независно на колку пакет линии ќе конкурира. Тоа не е во прилог на граѓаните туку тоа е во прилог на превозниците и смета дека тоа наликува на злосторничко здружување на лица вработени во општината и некој од превозниците.На крајот од дискусијата праша Кои критериуми ќе бидат оценувани, а за точката опозицијата ќе гласа воздржано.
		Габриела Илиевска на почетокот од дискусијата потсти на недобивање на одговори на прашањата кои ги поставила на одржата комисја(Дали ова се прави заради поголема економска исплатливост или за подобрување на јавниот превоз на градот и сл.) и потсети дека после тоа била добиена нова измена и нагласи:од вчерашниот ден(после 16 часот) нити некој има време да се консултура во однос на превозот..Смета дека излишен е секаков коментар на седницата затоа што советниците немаа време за консулратива а дискутабила е и исправноста на гласањето по точката, па от тие причини советничката група на „Поинаку“ се воздржува од дебата и гласање.
		Борче Корлевски рече дека правно надополнување заслужуваат сите правилници со цел да има поефикасен линиски јавен превоз, а тоа значи дека сите конкуренти треба да знаат дека треба да постапуваат по она што е напишано во Одлуката и Правилникот.Со измената и дополнувањето се покажува дека Општина Битола има слух за поплаките кон одредени превозници кои ги прекршиле обврските, а сериозноста на Општината е да оди чекор напред за подобрување на услугите на граѓаните.
		Методија Илиевски рече дека во изминатиот период оваа власт направи да има поефикасен и поефтин транспорт во градот а сето тоа за доброто на граѓаните.Во изминатиов период   носени се одлуки за кои Општина Битола се задолжи за набавка на 4 автобуси и очекува дека за многу кратко време во општината да пристигнат два нови автобуси за превоз а во наредниот период(следните месеци)уште двата други автобуси кои ќе бидат имплементирани во градскиот јавен превоз.Потсети на формирањето на Регионалното ЈП за превоз на патници(тоа е во постапка), а одлуките кои се носат на оваа седница се во правец на тоа дека Општина Битола почнува да го олеснува функционирањето и транспортот на граѓаните во градот и наброи некоу дестинации каде има зголемен број на линии со околните населени места.
		Иванчо Тошевски рече,она што СДСМ за превозот го направи во Битола е сл:превозот за учениците сеуште не е решен, а граѓаните добиле поскап линиски превоз,линискиот превоз не се одвива согласно дневниот ред.ЈП паркинзи ќе биде претпријатие кое ќе покрива и дел од линискиот превоз-а од тоа нерма ништо, а од скоро е формирано Регионално ЈП.Тошевски го цитираше чл.9  ст.6 точка 3 од Одлуката (најпрвин се вели дека за секоја линија по едно возило резерва а во измената само едно возило во резерва), и смета дека Одлуката која треба да се донесе оди во насока на фаворизирање во некој од автопревозниците.
		Борче Корлевски рече,во моментот на решавањето на линискиот и јавен превоз е подобро од времето кога опозицијата стоеше позади криминален линиски превоз и со учениците и негираше дека сега превозот е поскап (потсети на некои суми од предходниот период по кој се пренесувале учениците до училиштата).Го цитираше чл.10 и точката 14 и рече дека тоа се коси со она што Тошевски го говори.
		Иванчо Тошевски рече,со чл.9 (каде што е предвидено едно возило да биде во резерва за поголем број на пакет линии) ќе добие повеќе поени а останатите превозници нема да бидат конкурентни, и уште еднаш рече,постои сомнеж за форсирање на еден од превозниците.Смета дека нема логика да се менува одлука додека сеуште има активен оглас за доделување на пакет линии за општински линиски превоз.
		Борче Корлевски појасни дека се работи за најмалку едно возило и да има договор за возило на лизинг, односно мора да се исполнуваат техничките услови.
		Иванчо Тошевски уште еднаш го цитираше чл.9 и повторно смета дека тоа се прави (не во интерес на граѓанитие) за фаворизирање на некој од автопревозниците, а во еднос на еколошклите стандарди рече минимални услови за конкурирање на автопевозниците се Еуро2, и уште еднаш рече дека Одлуката не е во корист на граѓаните.
		Борче Корлевски ја праша опозицијата Кој автопревозник го фаворизира власта.
		Емилија Костурски рече, точките на дневен ред не значат носење на нови акти туку подобрување на воспоставениот модел на јавниот превоз на градот, и потсети дека во тек на јавна набавка може да се направи промене на тендерска документација.Напомена дека,овозможување на поголемата конкуренција што се прави не значи злосторничко здружување,напротив-ограничувањето на конкуренцијата што се правеше подолго време беше злосторничко здружување(а тоа е потврдено сопрвостепена пресуда со процесот „Транспортер“).Во периодот 2015-2020 сите битолски училишта (со исклучок на две средни и две основни) имаа склучено 5-годишен договор за општински линиски превоз и разликата во склучувањето на тој договор е што бил направен без да се реализира јавна набавка.Тоа беше и причина што две основни и две средни училишта не го потпишале тој договор.Со доаѓањето на Градоначалничката Петровска, СДСМ и коалицијата-подготовката за јавната набавка запревозот на ученици кој е дел од јавниот превоз во училиштето во општината започнуваше од месец Мај-Јуни за да може јавната набавка да се распише.Смета дека коректно е бројките да се спомнат до крај затоа што финансискиот колапс го плаќаа граѓаните, и потсети на некои од цените за превоз во изминатиот период и сегашниот. Костурски потсети и тоа дека пратениците од ВМРО ДПМНЕ гласале против Законот за дополнување на Законот за превоз од патниот сообраќај со кој што учениците почнаа да се возат со истиот превоз и со истите цени како и останатите патници (Закон инициран од оваа ЛС и Градоначалничката).
		Николче Јанкуловски рече, линија 3 се предвидени повеќе автобуски стојалишта меѓу кои кај Плодност и Макпетрол и додаде дека на тие места застануваат само автобуси од приватни компании за вработени лица и праша Кој е тој представник од Општината што тоа го дозволува тоа непочитување на договорот и превземената обврска да автобусот со бр.3 да не застанува на тие две постојки.Јанкуловски праша: После работното време на Општината и за време на викенди  Како и на кој начин ќе може граѓаните да се жалат на неправилности кои ги прават превозниците? Кој е тој што го толерира неодговорното однесување на дел од превозниците?
		Игор Талевски представник од Општинската администрација појасни:за линија бр.3 автобусите не застануваат затоа што линија бр.3 со години наназад не се распределува и не е предмет на распределба, заради тоа тие автобуски стојалишта и не се користат.Напомена дека автобуските стојалишта не се само за општинскиот линиски превоз туку и за посебен линиски превоз на вработени граѓани во приватните фирми.
		Иванчо Тошевски рече дека ова што предходно го кажал Јанкуловски рече дека често пати тоа се случува и со автобусите со бр.1 за Брусничка населба, односно може да се случи во текот на еден цел ден да не се обраќа автобус со бр.1 или тоа може да се случи во попладневните часови.
		Борче Корлевски потсети дека крајот од учебната година(предходната а и пред тоа) имаше дополнувања, а граѓаните кои носеле фискални сметки надоместокот им бил исплатен,односнона граѓаните им биле рефундирани средствата за превоз.
		Иванчо Тошевски потсети дека овој модел и начин на рефундирање на средствата кој беше спроведен во Општина Битола беше предложен од него лично во име на ВМРО ДПМНЕ и коалицијата, и доколку беше предложен онака како што тој го предложил да биде рефундирањето-тогаш второто полугодие на учебната 2017/18 тогаш ќе имаше можност да се рефундираат и тие средства на учениците, а тоа не беше направено.Потсети дека не беа рефундирани средства на учениците и голем дел на ученици немале можност да користат јавен превоз.Голем дел на населени места нема линии а голем дел ученици иделе со меѓуградски превоз а и нив не им биле рефундирани средства.
		Борче Корлевски рече,сегашната опозицијата 12 години беше локална власт,за моделите и за сето она што говори Тошевски имаше долг период да се предлагаат и применуваат-но тоа не беше направено.Во однос на исплата на средства на учениците рече дека на учениците им се признавале наплатени сметки,фискални и сл.и уште еднаш потсети дека предходната власт Општината ја оштети со милиони Евра.
		Одлуката за изменување и дополнување на Одлуката за општински линиски превоз на патници во Општина Битола, беше ставена на гласање и донесена со 17 гласови ЗА и 10 воздржани.
                                                                               3.
Правилникот за изменување и дополнување на Правилникот за условите, начинот и постапката за доделување на линиите на превозниците во општинскиот линиски превоз на патници во Општина Битола, беше ставен на гласање и усвоен со 17 гласови ЗА и 10 воздржани.

                                                              4.
Тарифниот систем за дополнување на тарифниот систем во општинскиот линиски превоз на патници во Општина Битола, беше ставен на гласање иприфатен со 17 гласови ЗА и 10 воздржани.



Седницата заврши во 12,45 часот.
Седницата се снимаше на аудио касети и по нив се водат забелешки.
Седницата ја обработи Ленче В.Гареска,референт за седници.



Бр..09-3/2                                                                                 ПРЕТСЕДАТЕЛ
22.01.2021 год.                                                               На Советот на Општина Битола
Б и т о л а                                                                                   Валентин Груевски

